
ᐅᔭᕋᖕᓂᐊᕐᕕᖕᒥ 
ᓄᑖᙳᕆᐊᖅᓯᒪᔪᑦ 

ᒎᔅ ᐅᔭᕋᖕᓂᐊᕐᕕᒃ ᓯᕗᓪᓕᖅᐹᒥᑦ ᒎᓗᒥᑦ 
ᑯᕕᓯᓚᐅᖅᐳᑦ ᔫᓂ 30, 2025−ᒥᑦ.

ᒎᔅ ᐅᔭᕋᖕᓂᐊᕐᕕᒃ ᑮᓇᐅᔭᓕᐅᕋᓱᖕᓂᕐᒧᑦ 
ᓴᖅᑭᑎᑦᑎᔪᓐᓇᖅᓯᓪᓗᑎᒃ ᐅᑐᐱᕆ 2, 2025−ᒥᑦ.

ᐊᐅᓚᔪᓐᓇᐅᑎᑦ ᐱᕙᓪᓕᐊᑎᑕᐅᖏᓐᓇᖅᐳᑦ 
ᑕᒪᐃᓐᓂᒃ ᒎᔅ ᐅᔭᕋᖕᓂᐊᕐᕕᖕᒥ ᐊᒻᒪ ᑐᓚᒃᑕᕐᕕᖕᒥ.

ᐸᕐᓇᐃᕙᓪᓕᐊᓕᖅᐳᑦ 2026−ᒥ ᐅᑭᐅᒃᑯᑦ ᓯᑯᒃᑯᑦ 
ᐊᖅᑯᑎᒃᓴᒥᒃ.

ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ 
ᐊᖏᕈᑦ ᑐᓴᒐᒃᓴᑦ 
2025

ᐱᒋᐊᕐᓂᖓ 
B2Gold Back River Corp. (B2Gold ᓄᓇᕗᑦ) ᐊᒻᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᖁᕕᐊᓱᒃᐳᑦ 
ᐊᒥᖅᑳᖃᑎᖃᕈᓐᓇᕋᒥᒃ ᐅᒃᑯᓯᒃᓴᓕᖕᒥ ᐱᓕᕆᐊᖑᔪᒥᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓄᑦ ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑦ 
(IIBA) ᐱᕙᓪᓕᐊᔪᓂᒃ.

ᑖᓐᓇ ᑐᓴᒐᒃᓴᖅ ᑕᑯᒃᓴᐅᑎᑦᑎᕗᖅ ᓇᓗᓇᐃᖅᑕᐅᓯᒪᔪᓂᒃ 
ᓄᑖᙳᕆᐊᖅᓯᒪᔪᓂᒡᓗ 2025−ᒥ ᒎᔅ ᐅᔭᕋᖕᓂᐊᕐᕕᐅᑉ ᒥᒃᓵᓄᑦ 
ᐊᒻᒪᓗᑦᑕᐅᖅ ᑐᓴᖅᑕᐅᔪᒃᓴᓂᒃ ᐊᑐᓕᖅᑎᑦᑎᓂᕐᒥᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓄᑦ ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑦ.

ᖃᐅᔨᒋᐊᕐᕕᒃᓴᖅ
www.b2gold.com | BR.Project@b2gold.com 
www.kitia.ca | slacroix@land.kitia.ca

ᐃᖅᑲᓇᐃᔮᒃᓴᑦ
https://www.b2gold.com/careers
ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ 
ᓇᒃᓯᐅᔾᔨᓂᖅ: 
nunavut.recruitment@b2gold.com

ᐱᖃᖃᑕᐅᔪᑦ 
ᐅᓐᓂᕐᓗᖕᓂᖏᑦ
ᐃᓱᒫᓘᑕᐅᔪᑦ ᐱᓕᕆᐊᑉ ᒥᒃᓵᓄᑦ 
ᑐᕌᖅᑎᑕᐅᔪᓐᓇᖅᑐᑦ 
BR.Grievance@b2gold.com

Grand Goose ᒪᑐᐃᖅᑕᐅᓂᖓ
B2Gold ᓄᓇᕗᑦ ᐊᓕᐊᓇᐃᒍᓱᓚᐅᖅᐳᑦ ᐱᓕᕆᑎᑦᑎᔪᓐᓇᕋᒥᒃ 
Grand Goose ᐅᔭᕋᖕᓂᐊᕐᕕᒃ ᒪᒃᐱᖅᑕᐅᑎᓪᓗᒍ 
ᖁᕕᐊᓲᑎᖃᖅᑎᓪᓗᒋᑦ ᓯᑎᐱᕆ 4-5, 2025−ᒥ ᒎᔅ 
ᐅᔭᕋᖕᓂᐊᕐᕕᖕᒥ ᐃᖃᓗᒃᑑᑦᑎᐊᒥᓗ. ᖁᔭᓐᓇᒦᒃ 
ᐃᓚᐅᓚᐅᖅᑐᓕᒫᑦ ᖁᕕᐊᓲᑎᖃᖅᑎᓪᓗᒋᑦ.

ᓄᓇᓕᖕᓂ ᕿᒥᕐᕈᓂᖅ 
ᐃᓚᒋᔭᐅᔪᑦ B2Gold ᓄᓇᕗᒻᒥ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ 
ᐊᒻᒪ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓄᓕᕆᔨᑐᖃᒃᑯᑦ ᐱᓕᕆᔨᖏᑦ 
ᑰᒑᕐᔪᖕᒧᐊᓚᐅᖅᐳᑦ, ᑕᓗᕐᔪᐊᕐᒧᑦ, ᐅᖅᓱᖅᑑᒧᑦ, ᐃᖃᓗᒃᑑᑦᑎᐊᕐᒧᑦ 
ᐊᒻᒪ ᖁᕐᓗᖅᑐᕐᒧᑦ ᐋᒡᒌᓯ 11-ᒥᑦ 15-ᒧᑦ ᐊᕐᕌᒍᓕᒫᖅᓯᐅᒻᒥᒃ 
ᓄᓇᓕᖕᓄᑦ ᐳᓚᕋᕆᐊᖅᑐᖅᖢᑎᒃ. ᐱᓇᓱᐊᕈᓯᐅᓚᐅᖅᑐᒥ 430 
ᐅᖓᑖᓃᓚᐅᖅᑐᑦ ᐃᓄᐃᑦ ᐅᓂᒃᑳᕆᐊᖅᑐᓚᐅᖅᑐᑦ ᐊᒻᒪᓗ 
19 ᐊᑎᓕᐅᓚᐅᖅᑐᑦ ᐃᖅᑲᓇᐃᔭᕐᓂᕐᒧᑦ ᑳᓐᑐᕌᓂᒃ B2Gold 
ᓄᓇᕗᒻᒥ.

http://www.b2gold.com
mailto:BR.Project%40b2gold.com%20%20?subject=

“ᖁᕕᐊᒋᔭᕋ ᐱᓕᒻᒪᒃᓴᐃᓂᖅ 
ᓄᑖᓂᒃ ᐃᖅᑲᓇᐃᔭᖅᑎᓂᒃ 
ᐃᑲᔪᕐᓗᒋᓪᓗ ᓱᖏᐅᓴᒃᑎᓪᓗᒋᑦ...”

ᐃᖅᑲᓇᐃᔭᖅᑎᐅᑉ 
ᑕᑯᒃᓴᐅᑎᑕᐅᓂᖓ
ᐊᑎᖓ ᑭᓱᓕᕆᔨᐅᖕᒪᖔᓪᓗ: 
ᓴᕚᓐ ᐊᓇᓗᒃ, ᓴᓗᒻᒪᖅᓴᐃᔨ/ᐊᓐᓄᕌᓂᒃ ᐅᐊᓴᐃᔨ ᒎᔅ ᐅᔭᕋᖕᓂᐊᕐᕕᖕᒥ 
ᓄᓇᕗᒻᒥ. 
 
ᓇᓂᒥᐅᒍᕖᑦ? 
ᐃᖃᓗᒃᑑᑦᑎᐊᖅ. 
 
ᑖᓐᓇ ᓯᕗᓪᓕᖅᐹᕆᕕᐅᒃ ᐃᖅᑲᓇᐃᔮᕆᕕᐅᒃ 
ᐅᔭᕋᖕᓂᐊᕐᕕᖕᓂ?  
ᐄ, ᑖᓐᓇ ᓯᕗᓪᓕᖅᐹᕆᒐᒃᑯ ᐃᖅᑲᓇᐃᔮᕋ ᐅᔭᕋᕐᓂᐊᖅᑎᓄᑦ. ᓯᕗᓂᐊᒍᑦ 
ᓴᓗᒻᒪᖅᓴᐃᔨᐅᓚᐅᖅᓯᒪᕗᖓ ᑲᒻᐸᓂᒧᑦ ᐃᖃᓗᑦᑑᑦᑎᐊᕐᒥ. 
 
ᑭᓱᓂᒃ ᓅᑕᒃᓴᐅᔪᓂᒃ ᐊᔪᕈᓐᓃᖅᑕᕐᓂᒃ ᐃᓕᑦᑎᓯᒪᓇᓱᒋᕕᑦ 
ᐃᖅᑲᓇᐃᔮᕆᖃᑦᑕᖅᓯᒪᔭᕐᓂᒃ B2Gold-ᑯᓐᓄᑦ? 
ᐃᓕᑦᑎᓯᒪᕐᔪᐊᖅᑰᖅᑐᖓ ᐱᕕᒃᓴᒥᒃ ᐊᐅᓚᑦᑎᔪᓐᓇᕐᓂᕐᒥᒃ − ᐱᓗᐊᖅᑐᒥ 
ᓴᓗᒻᒪᖅᓴᐃᔨᐅᓂᕐᒥᒃ ᐃᑲᕐᕋᓄᑦ 12-ᓄᑦ ᐅᓪᓗᕐᒥ. ᐃᑲᔪᖅᓯᒪᔪᖅ ᐅᕙᓐᓂᒃ 
ᐃᖅᑲᓇᐃᔮᕆᒐᔪᒃᑕᓐᓂᒃ ᐅᖓᓯᒃᑐᒥ ᐅᔭᕋᖕᓂᐊᕐᕕᖕᒥ.

ᑭᓱᒥᒃ ᐱᐅᒋᔭᖃᖅᐱᑦ ᐃᖅᑲᓇᐃᔮᕐᓂ? 
ᖁᕕᐊᒋᔭᕋ ᐱᓕᒻᒪᒃᓴᐃᓂᖅ ᓄᑖᓂᒃ ᐃᖅᑲᓇᐃᔭᖅᑎᓂᒃ ᐃᑲᔪᕐᓗᒋᓪᓗ 
ᓱᖏᐅᓴᒃᑎᓪᓗᒋᑦ ᐃᖅᑲᓇᐃᔮᒥᓂᒃ ᖃᓄᕐᓗ ᑭᓱᑐᐃᓐᓇᐃᑦ 
ᐱᓕᕆᐊᖑᑦᑎᐊᓲᖑᖕᒪᖔᑕ ᑕᕝᕙᓂ ᓴᓇᕝᕕᖕᒥ. 
 
ᑭᓱᒥᒃ ᐱᓕᒻᒪᒃᓴᓚᐅᖅᐱᑦ/ᐃᓕᓐᓂᐊᓚᐅᖅᐱᑦ ᒫᓐᓇ 
ᐃᖅᑲᓇᐃᔮᕆᓕᖅᑕᕐᓄᑦ? 
ᑕᐅᑐᑦᑎᐊᕐᓗᖓ ᐃᓕᑦᑎᕙᓪᓕᐊᓲᖑᒐᒪ, ᐊᒥᓱᑎᑐᑦ ᐃᓄᐃᑦ, 
ᐃᓕᑦᑎᓚᐅᖅᐳᖓ ᐃᖅᑲᓇᐃᔭᕐᕕᒋᓚᐅᖅᓯᒪᔭᓐᓂᒃ ᐃᖃᓗᒃᑑᑦᑎᐊᒥ, 
ᑕᐃᑲᓂᓗ ᓴᓗᒻᒪᖅᓴᐃᔨᐅᓚᐅᖅᖢᖓ. ᐃᓕᑦᑎᕚᓪᓕᓚᐅᖅᐳᖓ ᐊᒥᓱᓂᒃ 
ᐊᔪᕈᓐᓃᖅᑕᐅᕙᒃᑐᓂᒃ ᐊᑐᖅᐸᒃᑕᓐᓂᒃ ᒫᓐᓇ ᐃᓂᒋᔭᕐᓂ.  ᐊᑲᕐᕉᑎᖃᕐᒥᔪᖓ 
B2Gold ᓄᓇᕗᒻᒥ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᒥᒃ 
ᐱᓕᕆᕙᓪᓕᐊᓪᓗᖓᓗ ᓯᕗᒻᒧᐊᒃᑎᑦᑎᓇᓱᒃᖢᖓ ᐃᖅᑲᓇᐃᔮᓐᓂᒃ ᒎᔅ 
ᐅᔭᕋᖕᓂᐊᕐᕕᖕᒥ.  
 
ᖃᓄᐃᓕᐅᖃᑦᑕᖅᐱᑦ ᐃᖅᑲᓇᐃᔭᙱᓕᕌᖓᕕᑦ? 
ᖃᑕᙳᑎᒃᑲ ᐱᖃᑎᒋᔪᒪᑦᑎᐊᖅᑕᒃᑲ ᐊᔪᕐᓇᙱᑐᐊᕌᖓᑦ 
 
ᖃᓄᖅ ᐅᖃᐅᔾᔨᒋᐊᕈᓐᓇᖅᐱᑦ ᐃᓄᖕᓄᑦ 
ᐅᔭᕋᖕᓂᐊᕐᕕᓕᕆᔨᙳᕈᒪᔪᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕈᒪᔪᓄᑦ B2Gold-ᑯᓐᓄᑦ?  
ᐊᑭᑐᔪᐊᓘᑎᓪᓗᒍ ᐃᓅᓇᓱᐊᕐᓂᖅ ᓄᓇᕗᒻᒥ, ᐃᖅᑲᓇᐃᔭᕐᓂᖅ ᑕᒫᓂ 
ᐅᔭᕋᖕᓂᐊᕐᕕᖕᒥ ᐅᕙᓐᓄᑦ ᐃᑲᔫᑎᖃᖅᓯᒪᕐᔪᐊᖅᐳᖅ. ᐱᓇᓱᐊᕈᓯᕐᓄᑦ 
ᐱᖓᓱᓄᑦ ᓂᑭᑦᑖᖅᐸᒃᖢᖓ, ᑕᐃᒪᐃᓐᓂᖓᓄᑦ ᐊᓯᔾᔨᕐᔪᐊᕐᓇᓚᐅᖅᐳᖅ 
ᐃᑲᕐᕋᓄᑦ 12−ᓄᑦ ᐅᓪᓗᕐᒥ ᐱᓇᓱᐊᕈᓯᕐᓄᑦ ᐱᖓᓱᓄᑦ ᑭᖑᓕᕇᓄᑦ, 
ᑭᓯᐊᓂ ᐃᑲᔪᖅᑕᐅᔪᓐᓇᖅᐳᖓ ᐱᔭᕆᐊᖃᖅᐸᑦ ᐊᒻᒪ ᐱᙳᐊᕐᕕᒃ/ᐳᓛᕐᕕᒃ 
ᐱᖃᓐᓇᕆᔭᕐᓄᑦ ᑲᑎᙵᖃᑎᖃᕈᓐᓇᕐᓂᖅ ᐃᑲᔫᑎᖃᖅᓯᒪᖕᒥᔪᖅ.

ᑮᓇᐅᔭᓕᐅᕋᓱᐊᕐᓂᖅ ᕿᑎᕐᒥᐅᓂ 
ᐃᒡᓗᓕᕆᓂᕐᒧᑦ 
B2Gold ᑐᓂᓯᓂᐊᕐᓂᕋᖅᓯᒪᕗᑦ CAD $10 ᒥᓕᐊᓐᓂᒃ ᐊᒻᒪ ᐅᒥᐊᕐᔪᐊᒃᑯᑦ 
ᐅᓯᔭᐅᔪᒃᓴᓄᑦ ᐃᑲᔫᑎᒃᓴᓂᒃ ᐃᒡᓗᓕᐅᕈᑎᒃᓴᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᕿᑎᕐᒥᐅᑦ ᓄᓇᓕᓕᒫᖏᓐᓂᒃ. 2025 ᐊᒥᐊᒃᑯᖓᓂ, 
B2Gold ᐱᓕᕆᖃᑎᖃᕐᓂᐊᖅᑐᑦ ᓄᓇᕗᑦ ᒐᕙᒪᖓᓂ ᐋᖅᑭᒃᓯᓗᑎᒃ 
ᐊᖏᖃᑎᒌᒍᑎᒥᒃ ᑖᒃᑯᐊ ᑮᓇᐅᔭᑦ ᐃᑲᔪᖅᓱᐃᓗᑎᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᓴᓇᔭᐅᔪᒃᓴᓂᒃ ᕿᑎᕐᒥᐅᑦ ᓄᓇᓕᖏᓐᓂ.

ᕿᑎᕐᒥᐅᓂ ᐃᓅᖃᑎᒌᓄᑦ 
ᑮᓇᐅᔭᓕᐅᕈᑕtᐅᓇᓱᒃᑐᓄᑦ 
ᐱᓕᕆᐊᖅ 
ᕿᑎᕐᒥᐅᓂ ᐃᓅᖃᑎᒌᓄᑦ ᑮᓇᐅᔭᓕᐅᕈᑕᐅᒃᑲᓂᕋᓱᒃᑐᓄᑦ ᐱᓕᕆᐊᖅ 
ᓴᖅᑭᑕᐅᓚᐅᖅᑐᖅ ᓯᑎᐱᕆ 2025−ᒥ ᑐᕌᒐᖃᖅᖢᓂᓗ ᐃᑲᔪᖅᓱᐃᓂᕐᒥᒃ 
ᐊᑯᓂᐅᔪᒃᑯᑦ ᑲᔪᓯᔪᓐᓇᑦᑎᐊᖅᑐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 
ᓇᓗᓇᐃᖅᓯᔪᓂᒃ ᐱᓕᕆᐊᒧᑦ ᐃᑲᔫᑎᑦ ᑎᑭᐅᑎᒐᓗᐊᕐᒪᖔᑕ 
ᕿᑎᕐᒥᐅᑦ ᐃᓄᖕᓄᑦ ᓄᓇᓕᖕᓄᓪᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᐅᑯᓇᓂ: 
ᐃᓕᓐᓂᐊᕐᓂᓕᕆᓂᕐᒥᒃ ᐱᓕᒻᒪᒃᓴᕐᓂᕐᒥᒡᓗ, ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒥᒃ, 
ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐃᓅᓯᖃᕐᓂᕐᒥᒃ, ᐃᓄᐃᑦ ᒥᑭᑦᑐᒥᒃ 
ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᓂᒍᐃᔪᓐᓇᕐᓂᕐᒥᒃ. https://bit.ly/3LGOTwh

ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᑦ 
ᐃᖅᑲᓇᐃᔮᓄᑦ ᐱᔨᑦᑎᕋᕐᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᑦ 
ᐃᑲᔪᖅᑐᐃᓂᖅ ᐃᓄᖕᓂᒃ ᐃᖅᑲᓇᐃᔭᕈᒪᔪᓂᒃ ᐅᔭᕋᖕᓂᐊᕐᕕᖕᓂ 
ᓯᕗᓪᓕᖅᐸᐅᔾᔭᐅᓯᒪᕗᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
(KIA). ᒫᓐᓇᓵᖑᓚᐅᖅᑐᖅ, ᐃᓱᓕᑦᑎᔪᑦ ᐱᒋᐊᓕᓵᖅᑎᓪᓗᒋᑦ 
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᒐᒃᓴᑦ ᑰᒑᕐᔪᖕᒥ ᐃᖃᓗᒃᑑᑦᑎᐊᒥᓗ 
ᖃᐃᖁᔭᐅᓚᐅᖅᐳᑦ ᐃᓚᐅᖁᔭᐅᓪᓗᑎᒃ 12−ᓄᑦ ᐱᓇᓱᐊᕈᓯᕐᓄᑦ 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᐃᓕᓐᓂᐊᒐᒃᓴᒥᒃ 
ᐊᕈᐊᕋ ᓯᓚᑦᑐᖅᓴᕐᕕᖕᒥ ᕗᐊᑦ ᓯᒥᑦ, ᓄᓇᑦᑎᐊᒥ. ᑖᓐᓇ 
ᐱᓕᒻᒪᒃᓴᕐᓂᕐᒧᑦ ᐱᕕᒃᓴᖅ ᐊᔪᕐᓇᙱᑎᑕᐅᓚᐅᖅᐳᖅ 
ᑮᓇᐅᔭᖃᖅᑎᑕᐅᑦᑎᐊᖅᖢᑎᒃ ᐅᑯᓇᙵᑦ, B2Gold Nunavut 
ᐊᒻᒪᓗ Agnico Eagle Mines Ltd., ᐊᐅᓚᑕᐅᓪᓗᑎᒃ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ ᐱᔭᕇᕐᓂᐊᖅᑐᑦ 
ᓄᕕᐱᕆ 7-ᖑᓕᖅᐸᑦ, ᓂᕆᐅᒃᐳᒍᓪᓗ ᑕᑯᓛᕈᒪᓪᓗᑎᒍᑦ 
ᐃᖅᑲᓇᐃᔮᖃᑦᑎᐊᓕᕐᓗᑎᒃ ᐅᔭᕋᖕᓂᐊᕐᕕᖕᒥ. ᐅᔾᔨᕐᓇᑦᑎᐊᖅᖢᓂ, 
ᑖᓐᓇ ᓇᓗᓇᐃᖅᓯᕗᖅ ᓯᕗᓪᓕᖅᐹᑦᑎᐊᒥᒃ ᐱᓕᕆᖃᑎᒌᒃᑐᓂᒃ 
ᕿᑎᕐᒥᐅᓂᙶᖅᑐᓂᒃ ᐃᓚᐅᔪᖃᕐᓂᖓᓂᒃ ᓄᓇᐅᑉ 
ᐃᑭᐊᖓᓂ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᖑᕙᒃᑐᒥ. ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪ ᐃᖅᑲᓇᐃᔮᓄᑦ ᐱᔨᑦᑎᕋᖅᑎᑦ 
ᐱᒃᑯᒋᔭᖃᖅᐳᑦ ᑖᒃᑯᓂᖓ ᐃᓄᖕᓂᒃ ᐱᓕᕆᑦᑎᐊᕐᓂᖏᓐᓄᑦ 
ᐅᐱᒍᓱᑦᑎᐊᖅᖢᑎᒡᓗ ᑭᒡᒐᖅᑐᐃᓂᖏᓐᓂᒃ ᓄᓇᓕᖏᓐᓂᒃ. 
ᑕᒪᒃᑯᐊ ᐊᓂᒍᖅᑎᓯᒪᔭᖏᑦ ᑕᑯᑎᑦᑎᕗᑦ ᓴᙱᓂᕆᔭᖏᓐᓂᒃ 
ᐊᔪᙱᓐᓂᕆᔭᖏᓐᓂᒡᓗ ᕿᑎᕐᒥᐅᑦ.


